
Adran Un.

Wrth chwarae mae yn rhyddhau endorffins, helpu datblygu sgiliau creadigol a
hunanfynegiant, ac yn ymddangos gwahanol ffurfiau i ddatrys problemau (Gascoyne,
2019, p. 49).

Credwyd Freud bod plant yn ymddangos ei syniadau a’i theimladau trwy chwarae
(Henricks, 2015, p. 34). Wrth dangos ei theimladau trwy chwarae roedd y plentyn yn

gwneud synnwyr o ei theimladau.

Mae yna sawl gwahanol fath o chwarae. Mae chwarae hewristig yn un fath o chwarae
lle mai’r plant yn chwarae gyda gwrthrychau naturiol, a gwrthrychau sydd o gwmpas y
ty. Dywedwyd Huleatt (2012) bod y fath yma o chwarae yn addas iawn i blant bach yn
enwedig o 1 tan 3 blwydd oed, y plant sydd heb ddatblygu sgiliau sydd angen i
ganolbwyntio am fwy na sawl munud ar y tro. ROl yr oedolyn yw sicrhau ardal wag a
clir a gosod y gwrthrychau mewn i ddau neu dri phentwr ar y llawr. Ac yna i eistedd i
lawr a gadael i'r plant i ymarfer chwarae hewristig. Does dim angen mewnbwn lleisiol
gan yr oedolyn. Wrth ystyried athroniaeth Piklr, dywed Salamon a Harrison (2015) nid
oes angen mewnbwn oedolyn i helpu plentyn er mwyn datblygu ei sgiliau echddygol
bras. Credwyd bod plant yn gallu dysgu trwy hunangyfeiriedig wrth wneud
ymchwiliadau wrth chwarae heb gefnogaeth oedolyn.

Bydd angen digon o bob gwrthrych fel bod pob plentyn yn cael defnyddio pob
gwahanol fath. Hefyd mae hyn yn helpu osgoi unrhyw ddadleuon gall digwydd rhwng
y plant sydd yn gweld y gwrthrychau fel rhai nhw. Dyle awr fod yn ddigon o amser i'r
fath yma o chwarae, gan gynnwys amser i dacluso ar y diwedd. Gall amser tacluso
bod yn amser hwylus i'r plant hefyd trwy glywed y synau mae’r gwrthrychau yn ei
gwneud wrth roi'r gwrthrychau yn y bag neu yn y bocs, a’i glywed yn glanio ar bethau
arall. Mae'’r term ‘Hewristig’ yn dod o'r Groeg ‘eurisko’, sydd yn golygu ‘dwi'n
ymchwilio’ neu ‘dwi’'n chwilio’ (Riddall-Leech, 2009, p. 2).

Mae ffordd yma o chwarae yn cefnogi sawl gwahanol agwedd o’i ddatblygiad;
datblygiad corfforol wrth symud i fynd i 6l y gwrthrychau, datblygiad cymdeithasol wrth
ddefnyddio tiwb cardfwrdd fel trymped a phlant yn copio i ffurfio band cerddorol. Wrth
it plant chwarae a darganfod beth sydd yn ffitio mewn i beth, bod rhai pethau yn
gwneud gwahano swn wrth rwbio gyda’i gilydd, a beth sydd yn gweithio’n well na’i
gilydd bydd yr hyn yn helpu’r plentyn i ddatblygu mewn ffordd gyfannol. Mae hyn rhan
o chwarae hewristig ond hefyd yn wir ar gyfer chwarae sensori.

Mae’r term chwarae sensori yn golygu chwarae sydd yn cyffroi ein synhwyrau, sef
blas, golwg, teimlo, arogl a chlyw.

Rydym yn cymryd yn ganiataol yr helaethrwydd o ddysgu sydd yn cael ei gwneud wrth
gael profiadau mewn gwahanol amgylcheddau a gyda gwahanol wrthrychau
(Gascoyne, 2012, p. 40). Hynny yw, mae mynd am do yn y goedwig yn swnio’'n eithaf
syml ond mae yna gyfoeth yn y goedwig. Beth am neidio mewn i byllau? Beth sydd yn
digwydd i’r dwr wrth i chi gneud hyn? Sut mae’r traed yn teimlo wrth iddyn nhw wlychu?
Mae’r coed yn teimlo’n gwahano, rhai yn llyfn, rhai yn garw. Mae yn gwahanol synau
i glywed, dail yn grensian o dan draed, adar yn hedfan uwch ben, falle hyd yn oed
wiwer yn chwilio am gnau. Mae yna lawer i weld, gwahanol dail o wahanol goed,
anifeiliaid gwyllt, gwahanol liwiau, y patrwm mae’r dail a choed yn creu ar y llawer wrth
i'r haul gwenu trwy. Blodau o wahanol fathau yn agor lan, beth yw’r arogl yna? Mae
yna gwahanol adnoddau ar gael er mwyn cefnogi chwarae sensori tu fewn vy lleoliad.
Mae defnyddio ‘shaving foam’ neu baent, yn ffordd dda i blant i greu gwahanol siapiau
gyda’u bysedd neu ddefnyddio unrhyw wrthrych i wneud hyn.

Beth am goginio gyda’r plant? Nid ydi pob plentyn yn cael y profiadau fel hyn gartref,
felly mae hyn yn gyfle i’r plentyn i dreial gwahano bwydydd ni fydd yn cael gartref. Cael
y plant i greu pice ar y maen. Gall y plant rhwbio’r menyn a’r blawd gyda’i gilydd. Gall
un cracio wy i mewn a gweithio mas pa mor galed i fwrw’r wy. ROl yr oedolyn yw
gosod y gwrthrychau allan a chefnogi'r plentyn ble mae angen. Ond mae’r rél yr
oedolyn yn bwysig oherwydd bydd angen meddwl! am blant ADY. Nid fydd pob plentyn
yn mwynhau rhoi ei dwylo i mewn i'r paent, neu’r menyn. Gall profiadau fel hyn i blant
sydd a ADY, problemau prosesi sensori, awtistiaeth, i fod yn ormod (National Autistic
Society, 2020). Os mae un plentyn ddim yn hapus i gymryd rhan, beth am gynnig
brwsh paent iddo yn lle defnyddio bysedd?

Dywed John Comenius yr adeg gorau i'w ddysgu yw pryd mae’r synhwyrau yn cael eu
hysgogi (Platz ac Arellano, 2011, p. 57). Yn 6l Piaget, mae babanod a phlant ifanc yn
gwneud synnwyr o brofiadau sensori o'r amgylchedd o’i gwmpas (Aubrey a Riley,
2019, p. 44).

Adran Dau.

Y peth pwysicaf gall ymarferydd gwneud er mwyn hyrwyddo gwahanol fathau o
chwarae, yw rhoi caniatad i'r plentyn. Hynny yw, i alluogi’r plentyn i'w deimlo fel bod
hawl gyda nhw i chwarae, i wneud fel maen nhw am, heb unrhyw deimlad fel maen
nhw’n cael ei feirniadu. Heb rhoi y ‘caniatadd’ yma bydd y plant ddim yn teimlo unrhyw
berchenogaeth o’r rhyddhad i chwarae yn yr ardal chwarae (Play Wales, 2017). Wrth
helpu plentyn i adeiladu ffydd yn ei hunan a ffydd yn y ffordd maent yn chwarae, bydd
hyn yn helpu’r plentyn i deimlo’n ddiogel yn ei chwarae. Wrth i'r plentyn llwyddo mewn
gwahanol fathau o dasgau, bydd hyn yn helpu codi hyder y plentyn. Gall agwedd y
plentyn newid o “dydw i ddim yn gallu gwneud hon” i “falle gallai lIwyddo i wneud hyn
achos rydw i wedi llwyddo yn y dasg arall"” (Gehris, Gooze a Whitaker, 2014, p. 127).
Mae gwaith ymchwil Barker et al. (2014) yn dweud bod plant sydd yn ymarfer chwarae
llai strwythuredig yn gwella ei swyddogaeth gweithredwr hunangyfeiriedig, i gymharu
a phlant sydd yn cael chwarae mwy strwythuredig, ac felly yn ymddangos llai
swyddogaeth gweithredwr hunangyfeiriedig. Mae swyddogaeth gweithredwr
hunangyfeiriedig yn datblygu yn sylweddol yn ystod plentyndod, ac yn cefnogi
gweithrediadau uwch-lefel gwybyddol sydd yn cynnwys sut i wneud penderfyniadau a
chynllunio, sut i ddelio gyda theimladau a sut i ymateb iddyn nhw. O ganlyniad, maent
wedi darganfod bod plant sydd & swyddogaeth gweithredwr hunangyfeiriedig gwael
yn mynd ymlaen i gael problemau iechyd, yn fwy tebygol o fod yn dlawd, a dangos
canlyniadau cymdeithasol gwael. Er mwyn cefnogi hyn yn y lleoliad, gall ymarferydd
rhoi blociau pren i'r plentyn a gadael iddyn nhw benderfynu beth i greu neu adeiladu
allan o’r blociau. Does dim angen rhoi taflen o beth a dyle nhw adeiladu, neu beth
sydd o ddisgwyl yn 6l ei hoedran. Gadewch i'r plentyn i ddarganfod y ffordd gorau i
adeiladu beth maen nhw mwyn. Maent yn rhwydd iawn i ddweud wrth y plentyn y
ffordd gorau i greu, er enghraifft, roced mwyaf dal. Ond mae’n bwysig i adael y plentyn
i fod i ddarganfod y pethau hyn ei hunan, gall hyn codi hyder y plentyn hefyd.

Nid oes angen cefnogaeth oedolyn er mwyn i blentyn i ddysgu sut i ddarllen (Riley,
2018, p. 27). Edrychodd Riley ar y gwahanol wybodaeth a phrofiadau o oedolion sydd
wedi dysgu sut i ddarllen heb fod oedolyn yn gorfodi’r plentyn i ddarllen yn ystoéd
plentyndod. Cwblhawyd Riley, gall fod o gymorth i’r plentyn i roi rhyddid iddyn nhw i
benderfynu pryd, a sut i ddarllen. Yn enwedig os ydynt yn darllen y llyfrau maent am
ddarllen.

Mae plant sydd yn cwblhau tasgau sydd yn llawn hwyl a mwy fel oeddynt yn chwarae,
ac mae’r oedolyn yn gwylio o bellter, yn actio ac ymddwyn mewn ffordd sydd yn fwy
effeithiol er mwyn cefnogi ei ddysgu, na beth oedd plant sydd mewn lleoliad mwy
ffurfiol gydag oedolyn sydd yna o hyd. Mae angen i oedolion i feddwl am chwarae fel
mae plant yn meddwl am chwarae, ac nid beth mae’r oedolyn yn gweld fel chwarae.
Wrth wneud hynny gall yr oedolyn sylwi pryd mae plant yn gweld chwarae’r dasg fel
amser chwarae, a phenderfynu sut i annog datblygiad cyfannol y plentyn mewn ffordd
mae’r plentyn yn gweld e fel ei bod yn chwarae, ond byddent yn dysgu mewn ffordd
fwy effeithiol gan ei fod yn chwarae (Mclnnes et al. 2013, p. 280). Mae Llywodraeth
Cymru (dim dyddiad) yn cydnabod hyn. Maent yn sén am y pwysigrwydd o chwarae
gydag eich plentyn. Fan hyn mae Llywodraeth Cymru yn pwysleisio’r pwysigrwydd o
chwarae gyda phlant gan ei fod yn dysgu trwy chwarae.

Mae angen i'r ymarferydd defnyddio’r tair elfen wahanol sef; RGOl yr oedolyn, ROl
profiadau a Rél yr amgylchedd er mwyn herio ac ysbrydoli’r plant ifanc gyda’u ddysgu.
ROl yr oedolyn yw gwneud yn siwr bod y plentyn yn datblygu mewn ffordd holistig
(Llywodraeth Cymru, 2021). Dyma amser ble gall plentyn dysgu a meddwl am nid dim
ond teimladau ei hunain, ond teimladau pobol eraill hefyd a sut i ddangos empathi.
Mae hyn yn bwysig iawn ar gyfer plant sydd yn dioddef o esgeulustod gwael. Gall
ymyriad cynnar helpu’r plentyn i adeiladu’r cysyllitiadau synaptig mae heb ddatblygu
oherwydd maent wedi dioddef o esgeulustod (Gerdes et al, 2011, p. 113). Wrth
ystyried y damcaniaethwyr Piaget ac Erikson, mae’r cwricwlwm yn Sweden hefyd yn
cefnogi’r fath yma o chwarae er mwyn cefnogi datblygiad cyfannol (Westberg, 2021,
p. 458).

Gan ystyried gwaith Bowlby ar ddamcaniaethau ymlyniad, dywed Troyer a
Greitemeyer (2018, p. 198) bod angen i'r plentyn i deimlo’n saff er mwyn datblygu’r
sgil o empathi. Bydd ymarferydd effeithiol yn darparu amgylchedd sydd yn gyfoethog
o brofiadau dysgu i blant er mwyn datblygu sgiliau creadigol, dychymyg, sydd yn
cyfoethogi sgiliau cyfathrebu. Roedd Bronfenbrenner yn ystyried y brif ffordd i blant i
ddatblygu yw trwy ffurfio perthnasau gyda phobol eraill (Hayes, O’Toole a Halpenny,
2017, p. 96).

Adran Tri.
Dywed Hallet (2013, p. 62) bod arsylwi yn bwysig iawn i’r ymarferydd cael gwybodaeth
am bob plentyn. Mae arsylwi yn rhoi gwybodaeth i'r ymarferydd er mwyn asesu beth

mae’r plentyn yn gallu ei wneud a ble mae angen unrhyw help ychwanegol. A dywed
Hallet, bod yr ymarferydd yn arsylwi pob dydd yn y lleoliad i weld sut mae’r plentyn yn
datblygu ym mhob agwedd o’i datblygiad.

Mae’r Proffil y Cyfnod Sylfaen yn ffordd i roi llawer iawn o wybodaeth i'r ymarferydd.
Os mae’r ymarferydd yn defnyddio ffordd yma o arsylwi, gall hyn rhoi gwybodaeth
gyson o’r plentyn o chwe mis tan ddiwedd y cyfnod sylfaen (Llywodraeth Cymru,
2017). Ar ddiwedd y cyfnod sylfaen bydd yr ymarferydd yn cwblhau un arsylwad manwil
er mwyn helpu’r ymarferydd o’r cyfnod allweddol dau i ddeall ble mae’r plentyn yn 6l
ei ddatblygiad a’r gallu, er mwyn iddynt baratoi gwaith a thasgau sydd yn addas i'r
plentyn a gweld ble mae angen mwy o gymorth.

Gall yr ymarferydd defnyddio’r Proffil y Cyfnod Sylfaen i gofnodi ble mae’r plentyn
gyda’i ddatblygiad pan maent yn dechrau dosbarth Derbyn. Dyle hyn cael ei wneud
yn y 6 wythnos gyntaf ar 0l iddynt ddechrau ysgol (Llywodraeth Cymru, 2017). Ond,
mae rhai yn dweud bydd rhai plant angen mwy o amser i setlo na'’i gilydd, neu dydi
hyn ddim yn ddigon o amser i roi i’r plentyn i setlo mewn i leoliad newydd, yn enwedig
0s oes gan y plentyn gydag anghenion dysgu ychwanegol (Bounty, dim dyddiad,;
Barnardos, 2020).

Gall yr ymarferydd defnyddio ffordd yma i arsylwi'r plentyn am reswm penodol, er
enghraifft i weld pa mor effeithiol mae tasg benodol wedi bod. Wrth arsylwi plentyn cyn
y dasg, ac wedyn ar 6l tasg, mae’n bosib gwerthuso ac asesu pa mor llwyddiannus
oedd y dasg.

Wrth ddefnyddio’r Proffil y Cyfnod Sylfaen i arsylwi bydd yr ymarferydd yn arsylwi o
ryw bellter ac nid rhy agos, fel y dynesiad Froebel. Sydd yn dweud er bod yr
ymarferydd yn arsylwi o bellter, mae’r ymarferydd yn ganolog i’r broses (Early
Education, dim dyddiad). Gan ystyried y dynesiad Froebel, er mwyn cefnogi ac
ymestyn datblygiad y plentyn mewn ffordd ystyrlon, mae angen ir ymarferydd
cydnabod pob plentyn a'i gwahaniaethau. Mae arsylwi yn rhoi'r gwybodaeth yma
(Tovey, 2017, p. 123). Gall yr arsylwi helpu’r ymarferydd i roi plant mewn gwahanol
grwpiau yn 0l eu gallu. Bydd hyn o werth i'r plentyn. Bydd y plentyn yn cael ei rhoi
mewn grwp gyda phlant sydd falle yn cael yr un anawsterau a nhw, felly bydd yr
ymarferydd yn rhoi tasgau sydd ddim yn rhy heriol iddyn nhw. Os ydi plentyn yn gweld
tasgau yn rhy heriol gall hyn hala’r plentyn y deimlo’n tanseiliedig, a gall hyn effeithio
ei hyder (Goel ac Aggarwal, 2012, p. 90). Os ydi’r ymarferydd yn gweld wrth arsylwi
bod un plentyn yn cael anhawster gyda rhyw dasg, gall yr ymarferydd addasu’r dasg i

siwtio’r diddordebau’r plentyn. Er enghraifft, os mae plentyn i weld ei bod yn cael
anhawster i gyfri lan i ddeg, ond mae’r ymarferydd wedi gweld bod y plentyn yma yn
hoff iawn o weithio gyda chlai, gall yr ymarferydd rhoi tasg o gyfri wrth wneud siapiau
neu rifau allan o glai.

Mae yna gwahanol fathau o gofnodi'r arsylwad, mae rhai ymarferydd yn cofnodi gan
ddefnyddio’r llawlyfr Proffil y Cyfnod Sylfaen — Ffurflen Gofnodi. Mae hyn yn ffurflen
sydd yn cofnodi manylion er mwyn darganfod pa lefel neu ddeilliant mae’r plentyn arno
mewn gwahanol adrannau. Mae math hyn o arsylwi yn dda gan ei fod yn rhoi llawer o
fanylion a gwybodaeth i'r ymarferydd o beth mae’r plentyn yn gallu ei wneud. Fodd
bynnag, mae angen llawer o amser i lenwi’r ffurflen Proffil llawn, a hefyd dydi o ddim
yn hawdd iawn i lenwi, felly dydi ymarferydd di-grefft ddim yn gallu defnyddio math hyn
o arsylwi. Mae yna hefyd gwahanol ddogfennau neu ‘apps’ i gael i helpu cofnodi’r
canlyniadau o’r arsylwad. Er enghraifft, mae’r app ‘incerts’ yn rhoi manylion o ba
ddeilliant mae’r plentyn arno, a hefyd cyfle i'r ymarferydd i uwch Iwytho gwaith y
plentyn er mwyn cefnogi’r canlyniadau o’r arsylwad. Dydi fath hyn o arsylwi ddim yn
rhoi gwybodaeth am beth yw rél yr oedolyn yn ystod y dasg, odi’r plentyn yn blentyn
sydd a ADY.

Mae math hyn o arsylwi yn canolbwyntio ar bedwar gwahanol ddiben; Datblygiad
Personol a Chymdeithasol, Sgiliau laith, Llythrennedd a Chyfathrebu, Lles ac
Amrywiaeth Ddiwylliannol, Datblygiad Mathemategol ac yna Datblygiad Corfforol
(Llywodraeth Cymru, 2017).

Mae’'n amhosib peidio fod yn holl ragfarnllyd, ond dyle ymarferydd fod yn ymwybodol
am hyn a deall sut gall hyn effeithio sut maent yn gweld y plentyn (Louis a Betteridge,
2020).

Adran Pedwar.

Yn 6l King a Sturrock (2020, p. 20) mae yna 6 elfen o’r ‘Cylch Chwarae’. Mae yna;
meddylfryd cyn-chwarae, ciwiau chwarae, dychwelyd chwarae, gofod chwarae,
cwlwm a llifo, ac yn y diwedd yn gorffen gyda difodiant.

Meddylfryd cyn-chwarae yw pan mae’r plentyn yn cael y syniad o chwarae. Ciwiau
chwarae sydd nesaf i ddatblygu, lle mae’r plentyn yn dechrau chwarae, neu ofyn i
blentyn arall i chwarae neu hyd yn oed oedolyn i chwarae gyda nhw. Gall hyn edrych
fel plentyn yn esgus bod nhw’n farchogaeth ceffyl ac yna yn edrych at y plentyn arall

neu’r oedolyn a ‘dangos’ y ceffyl iddyn nhw. Mae cam hyn yn gallu datblygu mewn i’r

cam nesaf yn y Cylch Chwarae sef Dychwelyd Chwarae, neu maent yn cyrraedd y
cam Difodiant. Mae’r canlyniad yn dibynni ar sut mae’r plentyn arall neu’r oedolyn yn
ymateb. Os ydi'r plentyn arall neu’r oedolyn yn anwybyddu’r ciwiau mae’r syniad o’r
chware wedi dod i ben a bydd y plentyn ddim am chwarae’r gém rhagor, dyma
Ddifodiant. Gall Difodiant hefyd digwydd oherwydd mae’r plentyn wedi rhedeg allan o
amser i chwarae, falle maent yn amser mynd adre, neu mae’r gloch wedi canu. Ond,
os bydd y plentyn arall neu’r oedolyn yn cymryd rhan yn y chwarae mae hyn yn troi
mewn i Ddychwelyd Chwarae, ac yna i Gwlwm a Llifo ac mae’r Cylch yn cadw mynd.
Mae yna hefyd y Gofod Chwarae i feddwl am. Hynny yw, yr ardal mae’r plentyn yn ei
chwarae ty fewn. Mae’r ardaloedd neu’r gwahanol Ofod Chwarae yn amlwg ar yr iard
chwarae. Gall edrych fel grivp o blant yn chwarae pél-droed, neu blant yn chwarae
tag, neu chwarae Mam a Dad. Os bydd plentyn arall yn ymuno yn y gofod chwarae
yma bydd y gém yn newid rhyw faint (King a Newstead, 2020, p. 103).

Mae plant yn dysgu yn well trwy chwarae. Mae plant sydd mewn lleoliad ble mae mwy
o chwarae a llai o dasgau ffurfiol yn niwlio’r llinellau rhwng chwarae a dim chwarae. O
ganlyniad o hyn, maent yn fwy tebygol o weld gweithgaredd fel chwarae (McInnes et
al. 2013, p. 270). Gan ystyried gwaith Howard a Mclnnes (2012, p. 737) mae plant
sydd yn cymryd rhan mewn gweithgareddau chwarae yn gwneud yn well gyda'i lles
emosiynol na phlant sydd yn cymryd rhan mewn gweithgareddau di-chwarae. Felly,
bydd yr ymarferydd sydd yn arsylwi gyda dealltwriaeth fwy manwl gywir o beth yw'’r
gallu’r plentyn.

Wrth ystyried y pwysigrwydd o chwarae, dywed Llywodraeth Cynulliad Cymru (2002)
bod popeth mae plentyn yn dysgu trwy chwarae, o ryw werth i'r plentyn. Maent yn
dweud bydd datblygiad positif yn cael ei llyffetheirio os nad ydi’r plentyn yn cael
cyfleoedd i chwarae mewn gwahanol amgylchoedd. Mae gwerth cofio bod erthygl 31
or UNCRC (Unicef, dim dyddiad) yn dweud bod hawl gyda phob plentyn i chwarae.
Mae yna sawl adroddiad sydd yn dangos bod plant o bob rhan o’r byd sydd yn chwarae
trwy’r dydd, yn datblygu sgiliau ac agweddau sydd angen er mwyn bod yn
llwyddiannus yn ei oed (Gray, 2011, p. 443). Mae hyn yn pwysleisio pa mor bwysig
mae hi fod plant yn cael y cyfle i chwarae, a chwarae tu allan. Wrth chwarae tu allan
maent yn helpu plentyn mewn ffordd gyfannol sydd yn cynnwys pob agwedd O’i
datblygiad o iechyd a lles, i sgiliau modur gros. Gall chwarae tu allan darparu llwyth o

wahanol brofiadau ni allent gael o chwarae mewn tu fewn. Credwyd Rousseau wrth

fyw mewn byd natur byddwch yn byw bywyd rhinweddol (Wilkinson, 2013, p. 33).

